
  Jizzax tumani xalq ta’limi bo’limiga qarashli 37-umumiy o’rta ta’lim maktabining boshlang’ich sinf o’qituvchisi Ibragimova Sofiyaning  3-sinflarda Odobnoma fanidan bir saotlik dars




JIZZAX-2008
Keksalar So'zi - Ma'nolar sandig’i!
Dasrning maqsadi:
a) Ta'limiy maqsadi: O'quvchilarga keksalik-donolik ekariligi, qariyalarga nisbatan mehr-muhabbatli boMish haqida tushunchalar berish va bu boradagi hadislarni o’rganish;

b) Tarbiyaviy
maqsadi:

O’quvchilarni qariyalarni qadrlashga, ularga g'amxo’rlik ko’rsatishga, ota-onani e'zozlashga o’rgatish.
Darsning usuli: Savol-javob.

Darsning jihozi: mavzuga oid rasm, hadislar yozilgan jadvallar.
Darsning borishi:
a)  tashkiliy qism;

b)  O’tilgan mavzuni so’rash; 
s) yangi mavzuning bayoni; 
O’qituvchi: — Assalomu alaykum bolajonlar! Bugun biz sizlar bilan odobnoma darsimizda «Keksalar so'zi — ma'nolar sandig’i» mavzusida suhbatlashamiz. (Shu payt eshik taqillab, bir nuroniy onaxon bilan o'quvchi kirib keladi. Salomlashadilar).
Onaxon: — Qizim, shu o'quvching menga yordam berib og'irimni yengil qildi. Darsdan kech qolding, gap eshitmagin, deb o'zim birga keldim.

O’qituvchi: — Onaxon, biz hozir «Odobnoma» fanidan dars o’tayotgan edik. Sizni kelganingiz juda yaxshi bo'ldi. To'g’rimi, bolalar?

Buvijon agar vaqtingiz bolsa, darsimizda siz ham ishtirok etsangiz.
Onaxon: — Mayli bolam, yaxshi ЬоЧаг edi. (Onaxon koYsatilgan joyga oYiradi).

O’qituvchi: — Bolalar, mana Sherzodning xatti-harakatini eshitdingiz. U to'gYi ish qilibdimi? U savob ish qilibdi, rahmat. Sizlar ham Sherzodga o'xshashni xohlardingizmi? Aziz bolajolar, bugungi darsimizda men sizlarga savollar berib, fikrlaringizni bilmoqchiman.
— Keksalik deganda  nimani tushunasiz?
· Dono deb kimlarga nisbatan aytiladi?

· Nima uchun qariyalarni dono deymiz?

—
Keksalarga, qariyalarga  g'amxo’rlik koo’satish deganda nimani tushunasiz? Har biringizning uyingizda buvi, bobolaringiz bor. Ularni yaxshi ko’rasizlar-a? Nima uchun?
—
Bolalar, diqqatingizni ushbu rasmga qarating. (Rasmda bir bolaning yo'ldan tosh va g’isht parchalarini terayotgani, yana bir bolaning sinib ketgan daraxt shoxlarini уо’l chetiga olib qo'yayotgani, bir qariya esa ularni duo qilayotgani tasvirlangan).

· Rasmda nimalar tasvirlangan?
· Qaysi bola nima ish qilayapti?
—Bolalarga nima deb ism qolamiz?

—
Qariya nima uchun bolalarni duo qilayapti? («Oltin olma duo ol, oltin duo emasmi» xalq hikmatini sharhlang)

Hadisi sharifda: «Musulmonlar yo'llaridan ozor berguvchi narsalami olib tashlanglar» deyiladi. Darhaqiqat, bu hadis qariyalarimizga nisbatan aytilgan, ularga g'amxo’rlik qilish kerakligi uqtirilgan. Chunki, yoshi ulug' insonlarning ko'zlaridan nur, bellaridan quvvat ketgan bo'lishi mumkin. Yo'lda uyulib yotgan kattaroq tosh yoki shox-shabba ularga aziyat yetkazishi tabiiy. To'g’imi bolalar? Bizlar ham rasmdagi Rustam va Elmurodlarga o'xshab savob ishlarga qo uramizmi? Kattalarninng duolarini olamizmi?
—Bolalar, biz kattalarni ko’rganda nima deyishimiz kerak?

· Juda to'g’ri, qo'llarimiz ko'ksimizda «Assalomu alaykum» deyishimiz kerak.

· «Assalomu alaykum», «Va alaykum  assalom»  so'zlarining ma'nosini kirn aytib beradi?
· Qarang, juda yaxshi so'zlar ekan-a. Hadisda: «Oralaringizda salomni keng tarqatinglar, zero bir-biringizga muhabbatingiz ziyoda bo’ladi» deyiladi. Biz doimo bu so'zlarni tilimizdan tushirmay, qariyalarni ko’rganda, tanisn-notanishga ham, o’qituvchilarga, ota-onamizga ham salom-alikni kanda qilmasligimiz kerak ekan. Unutmanglar, salom - odob boshi, yaxshi niyatlar yo’ldoshi. Shuning uchun biz ushbu so'zni chin yurakdan aytishimiz kerak.

· Bolalar, ko'cha-kuyda sizning salomingiz javobsiz qolgan holatlar bo'lganmi?

· Hadisi sharifda aytilishicha, agar shunday bo’lsa, hech xafa bo'lmasdan o'zingizni salomingizga o'zingiz alik olib ketaverganingiz ma'qul ekan. Chunki birovlarga yaxshilik tilash ham odob namunalaridandir.

· Bolalar, uyingizda buvilaringiz, bobolaringiz sizlarga ertaklar aytib beradilarmi?

· Buvijonlaringizni, bobongizni yoki ota-onangizni xafa qilgan paytlaringiz ham bo'lganmi? Hadisda: «Uzr aytishga majbur qiladigan ishlarni kamroq qilinglar» deyiladi. Yana bir hadisda: «Yolg'on gapirmanglar, chunki yolg’onn iymonga ziddir» deyiladi. (Hadislarning ma'nosi tushuntiriladi)

· Kim buvisiga, bobosiga yoki ota-onalariga yordam beradi? Juda yaxshi. Buvijonlarimizni suvlarini tashib berishimiz, og’irlarini yengil qilishimiz kerak.

· Yillar oYib biz ham keksayamiz, biz qariyalarni qanchalik hurmat qilsak, vaqtlar kelib bizga ham yaxshiliklarimiz qaytadi. Mana, Farhod, Jasur, Nodir, Eldorlar buva, Feruza, Shahnoza, Gulyoralar buvi bo'ladilar... Ularning ham ko'pgina nabiralari boladi. Tasavvur qilinglar-a.
Demak, ota-onangizni, bobo-buvilaringizni hamma vaqt duosini oling, mehringizni ayamang. Bolalar, kelinglar, endi mehmonimiz onaxonimizga so'z bersak.
Nuroniy onaxon: — Bolalarim, men juda xursand bo'ldim. Hammalaringga rahmat. Men bugungi darsingizdan olgan taassurotlarimni uyga borib nabiralarimga aytib beraman. Bu sinfdagi bolalar juda aqlli, odobli bolalar ekan. Kelinglar, men hammalaringizni duo qilib qoVay. (Duo qillnadi. Onaxon barcha bolalarga shirinliklar ulashadi).
Dars so'ngida o'qituvchi eng faol qatnashgan
o'quvchilarni rag'batlantiradi.
